
Haristavam

ஹரிஸ்தவம்

அருணாயுததீ³ப்ரகிரீடமஹ: ப்ரகராஞ்சிதநீரத³நீலகசம் ।
குடிலாலகஸஞ்ஜிதப்⁴ரு’ங்க³சயம் கலயே ஹரிமம்பு³ஜநேத்ரமஹம் ॥ 1॥
அம்ரு’தாம்ஶுகிஶோரலலாடதடஸ்பு²ரதூ³ர்த்⁴வக³சந்த³நபுண்ட்³ரத⁴ரம் ।
குஸுமேஷுத⁴நுப்⁴ருவமப்⁴ரதநும் கலயே ஹரிமம்பு³ஜநேத்ரமஹம் ॥ 2॥
நதரக்ஷணதீ³க்ஷிதபூர்ணக்ரு’பாம்ரு’தவிக்ஷணபக்ஷ்மலநேத்ரயுக³ம் ।
ம்ரு’து³லோந்நதநாஸமமேயகு³ணம் கலயே ஹரிமம்பு³ஜநேத்ரமஹம் ॥ 3॥
மகராக்ரு’திகுண்ட³லமண்டி³தஸந்மணித³ர்பணநிர்மலக³ண்ட³தலம் ।
கமலாஸ்வதி³தாத⁴ரபி³ம்ப³ஸுத⁴ம் கலயே ஹரிமம்பு³ஜநேத்ரமஹம் ॥ 4॥
ம்ரு’து³லஸ்மிதசாருமுக²ச்ச²விநிர்ஜிதபார்விகஶீதகரம் ।
நவபா⁴ஸ்கரகௌஸ்துப⁴ஶோபி⁴க³லம் கலயே ஹரிமம்பு³ஜநேத்ரமஹம் ॥ 5॥
அரிகபு³க³தா³ம்பு³ருஹாத்தரிபுக்ஷதிகண்ட²துலார்திஶமாத்மதுலை: ।
பரமாத்³பு⁴தபாணிபி⁴ருஜ்ஜ்வலிதம் கலயே ஹரிமம்பு³ஜநேத்ரமஹம் ॥ 6॥
ஸது³பாயசதுஷ்டயஸங்கத²நைரிவ ஸுந்த³ரகங்கணஸங்க்வணநை: ।
ஸ்பு²ரிதைரபி தைஸ்ஸுபு⁴ஜைர்லஸிதம் கலயே ஹரிமம்பு³ஜநேத்ரமஹம் ॥ 7॥
ப்⁴ரு’கு³பாத³ஸமர்பணஸம்ப⁴ணிதஶ்ரிதமந்து ஸஹிஷ்ணு ஸுப³ந்து⁴கு³ணே ।
உரஸி ஶ்ரியமாத்தரஸா த³த⁴தம் கலயே ஹரிமம்பு³ஜநேத்ரமஹம் ॥ 8॥
ரஸமஜ்ஜநஸூநஸுக³ந்த⁴ஸுக²ப்ரத³கேலிக்ரு’தே ஜலதே⁴ர்து³ஹிது: ।
த்⁴ரு’தஹாரஸரித்³வநமாலமஜம் கலயே ஹரிமம்பு³ஜநேத்ரமஹம் ॥ 9॥
உத³ராந்தருதூ³ட⁴ஜக³த்³க³ணநாநிபுணாநநுமேயஸுரோமலதம் ।
த்ரிவலிஸ்பு²ரிதம் ஜட²ரம் த³த⁴தம் கலயே ஹரிமம்பு³ஜநேத்ரமஹம் ॥ 10॥
அஸமாஸ்த்ரரதா²ங்க³ஜயாத்தகநத்கநகாம்ப³ராஶோபி⁴நிதம்ப³தலம்
மணிமேக²லயா த்³ரு’ட⁴ப³த்³த⁴கடீம் கலயே ஹரிமம்பு³ஜநேத்ரமஹம் ॥ 11॥
கத³லீதருகாண்ட³கரீந்த்³ரகரப்ரதிமாநமநோஜ்ஞதரோருயுக³ம் ।

விதி⁴பூ⁴ஷிதநாபி⁴ஶுபா⁴ம்பு³ருஹம் கலயே ஹரிமம்பு³ஜநேத்ரமஹம் ॥ 12॥
ஶரணாக³தலோகஹிதார்த²லஸந்நிதி⁴முக்³த⁴ஸமுத்³க³கஜாநுயுக³ம்
ஶிகி²வர்யக³லஸ்துதஜங்க⁴மஜம் கலயே ஹரிமம்பு³ஜநேத்ரமஹம் ॥ 13॥
ப்ரபத³த்³யுதிநிந்தி³தகூர்மவரம் மணிநூபுரஶிஞ்ஜிதமஞ்ஜுபத³ம் ।
ஶஶிஶுப்⁴ரநக²ம் து³ரிதௌக⁴ஹரம் கலயே ஹாரிமம்பு³ஜநேத்ரமஹம் ॥ 14॥
விதி⁴மாத⁴வஶம்பு⁴விபே⁴த³க்ரு’தத்ரிஜக³த்³ப⁴வபாலநஸம்ஹரணம் ।
ஸகலாக³மஸாராக³தம் ஸததம் கலயே ஹரிமம்பு³ஜநேத்ரமஹம் ॥ 15॥
முநிமாநஸஸாரஸஹம்ஸவரம் பு⁴ஜகா³தி⁴பத்ல்பக³தம் ஸுக²த³ம் ।
ப⁴வஸாக³ரபாதுகபோதபத³ம் கலயே ஹரிமம்பு³ஜநேத்ரமஹம் ॥ 16॥
ஶ்ரிதலோகஹிதார்த²த³கல்பதரும் தி³திஜக்ஷயதத்பரசக்ரத⁴ரம் ।
விஹகா³தி⁴பவாஹநமாதி⁴ஹரம் கலயே ஹரிமம்பு³ஜநேத்ரமஹம் ॥ 17॥
ஜக³தா³ர்திஹரஸ்ய ஹரேரிதி ய:ஸ்தவமேதமஹர்முக²மேவ படே²த் ।
ஸ லபே⁴த³கி²லேப்ஸிதமத்ரபரம் சரமே ஸமுபேதி ஹி முக்திபத³ம் ॥ 18॥
இதி ஶ்ரீமதி குஞ்ஞிலக்ஷ்மியம்ம க்ரு’தம் ஹரிஸ்தவம் ஸம்பூர்ணம் ।

